
Jakùż piãkno je żëc, dzeckã te swiata bëc

pòdzëwiac drzéwiãta, słëchac na ptôszãta,

do szkòłë so chòdzëc w słuńcu czë pò wòdze,

zdrowim sã ceszëc, jak nôwiãcy rëszëc.

Ref. Za mëmã i tatã, sosterkã i brata

Za starków tak drodżich, sąsadowe prodżi,

Dzãkòwac je trzeba za kòżdi sztëk chleba,

Niech dzãka ta lecy prostëchno do nieba.

Jak miłé są spiewë w òjcowisti mòwie

I domôcé zwëczi zachòwóné w chëczi.

Wôrt selac pòdzãkã za kòżdą ùdrãkã

Tej wszelczé zmartwienié w redosné sã zmieni.

Ref. Za mëmã i tatã, sosterkã…

Kòżdé doswiôdczenié, redosc i cerpienié,

Nawet lëdzczé gòrze przëjąc wôrt w pòkòrze,

I bòlącé człónczi pò biegach na miónczi -

Tej chòc sztót stracony mdze błogòsławiony.

Ref. Za mëmã i tatã, sosterkã…


